
   Полиглот

   Петĕр Ялгир | Шӳтлĕ сăвă

   — Полиглот мĕн тени? —

Ыйтрăм эп аттерен.

— Пит нумай чĕлхе пĕлни, —

Вăл мана пĕлтерет.



Полиглот, полиглот...

Ĕмĕте хускатать.

Полиглот, полиглот...

Илеймĕп-ши вăл ята?



Тытăнтăм вĕренме

Тутарла, вырăсла.

Халĕ сенкью вырăнне

Мерсилеп французла.



Вĕренетĕп пĕрмай

Нимĕçле, испанла.

Ак пуçларăм ăнкарма

Китайла, японла.



Ĕç ăнать-çке ытла.

Ку çĕклет кăмăла.

Пăлхарла, латинла

Ăнланап çăмăлах.



Тиврĕ ман авланма.

Йывăр халь мимене.

Хал çитмест-çке ăнланма

Хуняма чĕлхине.

  